
ABSTRAK

Kajian ini dijalankan bagi mengkaji pengaruh teknostres terhadap produktiviti dalam
kalangan pekerja bahagian perkhidmatan kerani cawangan Kota Kinabalu Sabah.
Tujuan kajian ini dijalankan pertamanya adalah untuk mengenalpasti tahap
teknostres yang dialami pekerja disebabkan penggunaan teknologi dalam kalangan
pekerja di KWSP cawangan Kota Kinabalu Sabah. Kajian ini turut mengkaji dan
pengaruh teknostres terhadap produktiviti pekerja dengan mengguna dua pemboleh
ubah. Pendekatan kuantitatif telah digunakan dan borang borang soal selidik telah
disebarkan kepada 37 responden terpilih. Model Teknostres dan Produktiviti telah
digunakan sebagai panduan asas dalam mengenalpasti tahap pengaruh teknostres
dan produktiviti di tempat kerja. Berdasarkan hasil dapatan kepada tahap teknostres
yang dialami pekerja, beban berlebihan tekno, serangan tekno, kerumitan tekno dan
rasa tidak selamat tekno mempunyai tahap yang senderhana manakala bagi
ketidakpastian tekno mempunyai tahap yang tinggi. Analisis regrasi mudah pula
menunjukkan hanya ketidakpastian tekno sahaja mempunyai hubungan signifikan
dengan produktiviti berbanding dimensi tekno yang lain. Model kajian pengkaji turut
menyumbang sebanyak 65.4 peratus terhadap teknostres di tempat kerja dengan
nilai signifikan .005. Hasil keputusan kajian merupakan sumbangan penemuan baru

dalam kajian teknostres dan produktiviti.

Kata Kunci: teknostres, produktiviti, beban berlebihan tekno, serangan tekno,
kerumitan tekno, rasa tidak selamat, ketidakpastian tekno.



ABSTRACT

The aim study was conducted for the analysis of technostress users on productivity
in users of employees of the clerk services division of Kota Kinabalu Sabah branch.
The purpose of this study is to identify the level of technostress experienced by
employees who use technology among employees in the KWSP Kota Kinabalu Sabah.
This study was also conducted and performed technostress on employee productivity
by using two variables. A quantitative approach was used and questionnaire forms
were distributed to 37 selected respondents. The Technostress and Productivity
Model has been used as a basic guide in identifying the existence of technostress
and productivity in the workplace. The results search results for technical users
experienced employees, excessive techno overload, techno invasion, techno
complexity and techno insecurity that are in that delivered to people who are not
techno inexperienced available high. Simple regression analysis shows that only
techno uncertainties are related to productivity compared to other techno
dimensions. The researcher's study model also involved 65.4 percent of technostress
in the workplace with a significant value of .005. The results of the study are the aid
of new findings in the studly of technostress and productivity.

Keywords: technostress, productivity, techno overload, techno invasion, techno
complexity, techno insecurity, techno uncertainty.

BAB 1

1.1 Pengenalan

Kajian ini dibuat adalah untuk melihat tahap teknostres akibat penggunaan teknologi
dan pengaruhnya kepada produktiviti pekerja dalam kalangan pekerja Kumpulan
Wang Simpanan Pekerja (KWSP) cawangan di Kota Kinabalu Sabah. Kajian ini
dijalankan bagi mengenalpasti mana-mana kompenen yang melibatkan hubungan
antara pengaruh tekanan penggunaan teknologi yang dihadapi dalam kalangan
pekerja Kumpulan Wang Simpanan Pekerja (KWSP) dan pengaruhnya terhadap
produktiviti pekerja. Sehubungan dengan itu, dalam bab ini, pengkaji akan
mempersembahkan beberapa perkara yang melibatkan isu tentang pengaruh akibat
penggunaan teknologi yang menjejaskan produktiviti pekerja di Kumpulan Wang
Simpanan Pekerja (KWSP) dengan membincangkan mengenai latar belakang kajian,

permasalahan kajian, persoalan kajian dan objektif kajian.

1.2 Latar Belakang Kajian

Pengkaji memilih untuk membuat kajian di Kumpulan Wang Simpanan Pekerja
(KWSP) cawangan Kota Kinabalu Sabah. Kedudukan cawangan KWSP ini terletak di
tengah pusat bandar raya Kota Kinabalu yang mana lokasinya terletak di Sadong
Jaya. Secara umumnya, Kumpulan Wang Simpanan Pekerja (KWSP) merupakan
sebuah badan berkanun yang menumpukan kepada keselamatan sosial. Sebanyak
68 cawangan KWSP di seluruh Malaysia yang mana terdapat 9 cawangan di Sabah,
7 di Sarawak dan Semenanjung 68 cawangan. KWSP ditubuhkan di bawah undang-
undang negara iaitu Akta Kumpulan Wang Simpanan Pekerja 1991 (Akta 452) yang
mana bertanggungjawab dalam menyediakan faedah persaraan kepada ahlinya
melalui pengurusan simpanan mereka. Badan kerajaan ini juga menyediakan sistem
yang efisien dan mudah bagi memastikan para majikan memenuhi tanggungjawab

undang-undang serta kewajipan moral mereka untuk mencarum bagi pihak pekerja



mereka. Namun demikian, pengkaji akan tertumpu untuk membuat kajian di

Kumpulan Wang Simpanan Pekerja (KWSP) cawangan Kota Kinabalu Sabah.

1.3 Permasalahan Kajian

Teknologi merupakan sebuah alatan canggih yang mempengaruhi dan menggubah
dalam setiap aspek kehidupan seseorang di era Industri 4.0 ini. Merujuk Kamus
Pelajar Edisi Kedua, teknologi merupakan berkaitan dengan pemerolehan,
penyimpanan pemprosesan dan penyebaran maklumat secara elektronik. Di
Malaysia, penggunaan teknologi digunakan secara meluas dalam pelbagai aspek
termasuk lah dalam dunia pekerjaan. Kewujudan teknologi ini berupaya
memudahkan seseorang pekerja untuk melaksanakan sesuatu tugasan sekali gus
membuatkan mereka lebih produktif. Teknologi ini juga membantu meningkatkan
produktiviti sesebuah organisasi sama ada dari segi pengeluar mahupun
penyimpanan maklumat secara elektronik. Menurut Davis (1983), penggunaan
teknologi dalam pekerjaan dapat membantu dalam meningkatkan prestasi pekerja di
dalam organisasi berbanding dengan kebergantungan terhadap tenaga kerja.
Menurut Wan Idros Wan Sulaiman el al. (2017) teknologi juga boleh dikategorikan
sebagai sistem informasi dan multimedia seperti komputer, internet, network dan
laman sosial yang telah dicipta untuk memudahkan dalam pekerjaan dan dapat

meningkatkan produktiviti kerja dalam sebuah organisasi.

Namun begitu, kehadiran teknologi ini telah mewujudkan satu penyakit
moden terhadap penggunanya termasuklah pekerja yang dikenali sebagai
technostress. Menurut Sami dan Pangannaiah (2006), teknostres yang dihadapi
pengguna disebabkan ketidakupayaan pengguna bagi menampung keperluan
teknologi komputer terkini dengan cara yang sihat. Secara umumnya, teknostres
adalah hubungan psikologi negatif antara orang dan pengenalan teknologi baru.
Pengguna yang mengalami teknostres tidak dapat menyesuaikan diri atau mengatasi
teknologi maklumat dengan cara yang sihat. Hal ini dikatakan demikian kerana,
pengguna merasa terdorong untuk bekerja lebih cepat kerana maklumat mengalir
dengan lebih pantas dari kebiasaannya dan mempunyai sedikit masa untuk

menghabiskan pemikiran dan analisis kreatif yang berterusan.



Sehubungan dengan itu, teknostres dikatakan terbentuk dalam dua cara iaitu
semasa pengguna bertindak menerima teknologi komputer dan juga pada tahap
yang lebih khusus iaitu apabila pengguna cuba mengenalpasi teknologi komputer
dengan lebih mendalam lagi. Antara sebab utama yang dikenal pasti oleh
kebanyakkan para pengkaji teknostres seperti Rosen dan Weil (1997), Hudiburg
(1996), dan Brod (1984), teknostres adalah disebabkan lambakan atau limpahan
teknologi terutamanya teknologi komunikasi dan ICT di dalam kehidupan manusia,
yang mana pada hari ini ia bukanlah sesuatu yang luar biasa. Fenomena ini
seterusnya akan menyebabkan pengguna menjadi semakin tertekan dan merasa
bimbang sekiranya mereka tidak dapat mengguna dan menguasai teknologi yang
semakin banyak di persekitaran mereka. Dengan itu bahagian ini akan
membincangkan secara teoritikal dengan menggunakan kajian lepas dan masalah
praktikal yang melibatkan teknostres kepada pekerja dan pengaruhnya terhadap

produktiviti.

Berdasarkan kajian yang dilakukan oleh Sola Owolabi (2015) dan rakan-
rakanya yang bertajuk “7echnostress, Library Staff and Productivity: Ray on
Landmark University Library” mendapati bahawa, pekerja di perpustakaan yang
duduk lama di hadapan komputer dengan tempoh lama boleh menyebabkan
technostress berlaku seterusnya menjejaskan produktiviti mereka. Hal ini dikatakan
demikian kerana, di era kemajuan teknologi yang serba canggih ini kebanyakkan
organisasi telah menerapkan teknologi kedalam operasi syarikat. Sola Owolabi (2015)
juga mendapati, meskipun pekerja di perpustakaan mempunyai kemahiran dalam
bidang komputer, mereka berpendapat adalah lebih baik jika operasi pekerjaan
mereka kembali kepada tradisional. Ini kerana rata-rata dari pekerja tersebut
menghadapi tekanan disebabkan penggunan komputer dengan masa yang lama.
Oleh hal yang demikian, duduk di hadapan komputer dengan tempoh yang lebih dari
sepatutnya boleh menyebabkan pekerja mengalami tekanan seterusnya menjejaskan
produktiviti pekerjaan mereka sebagai pekerja.

Seterusnya kajian yang dibuat oleh Kesha Walton (2019) yang bertajuk
“Relationship Between Technostress Dimensions and Employee Producitivity”



mendapati bahawa, produktiviti yang rendah dalam kalangan pekerja merupakan
satu ancaman terhadap kelestarian keuntungan sesebuah organisasi. Hal ini
dikatakan demikian kerana, akibat daripada kurangnya kemahiran dalam
menggunakan alatan teknologi lalu menyebabkan pekerja merasa tekanan dalam diri
pekerja tersebut telah mendorong produktiviti rendah. Jadi di sini dapat dilihat
bahawa, kurangnya penerapan teknologi terhadap pekerja akan merendahkan

produktiviti pekerja seterusnya membawa kepada kerugian organisasi.

Selanjutnya, berdasarkan kajian yang dilakukan oleh D Ardiansyah (2019) dan
rakan-rakannya yang berjudul “Effect of Information Waste and Technostress on
Users Satisfaction and Productivity in STMIK El Rahma Yogyakarta’ mendapati
bahawa, kewujudan maklumat yang tidak sesuai dengan keperluan pengguna dan
penggunaan teknologi boleh mengakibatkan pengguna mengalami tekanan dalam
pekerjaan yang mana telah mempengaruhi kepuasan pengguna dan produktiviti
pengguna. Beliau juga turut mendapati, pekerja yang kurang mahir dalam bidang
komputeran akan merasa kurang kepuasan dalam melaksanakan tugas. Ini
disebabkan kewujudan maklumat yang tidak sesuai sehinggakan pekerja sukar

menyiapkan tugasanya yang mana telah mempengaruhi produktiviti mereka.

Berdasarkan penyelidikan yang dijalankan oleh Veera Boonjinga dan Pisit
Chanvaransuthb (2016) yang berjudul “Risk of overusing mobile phones:
Technostress effect’” mendapati bahawa, berdasarkan model stres-strain-hasil
tekanan, penggunaan telefon bimbit yang berlebihan boleh menyebabkan pekerja
mengalami teknostres dan selanjutnya akan menyebabkan masalah dalam kesihatan
diri dan masalah berkaitan kerja. Ini kerana, pekerja yang menggunakan telefon
dalam jangka masa yang panjang akan kelihatan kehabisan tenaga lalu hilang
tumpuan melaksanakan tugas berkaitan dengan kerja mereka. Beliau dan rakanya
juga mendapati, pekerja yang dipengaruhi oleh tekanan akibat teknologi boleh
mengalami masalah fizikan seperti sakit leher, bahu, mata dan gangguan tidur.
Implikasi dari itu, pekerja tidak dapat menumpukan perhatian pada kerja apabila
mengalami masalah keshihatan disebabkan tahap teknostres yang meningkat yang
seterusnya tidak dapat menyelesaikan tugas mereka tepat pada waktunya atau tanpa
melakukan kesalahan.



Hasil daripada kajian-kajian yang dijalan oleh para pengkaji tersebut, dapat
dilihat bahawa pengaruh tekanan akibat teknologi dan implikasinya terhadap
produktiviti pekerja ini amat penting untuk dikaji kerana terdapat pelbagai perbezaan
isu-isu yang ditemukan oleh pengkaji terdahulu berkaitan dengan tekanan
disebabkan penggunaan teknologi dan pengaruhnya kepada produktiviti pekerja.
Misalnya kajian yang dibuat oleh Muhammad Aftab Alam (2016) yang mengkaji
pengaruh teknostres terhadap produktiviti pekerja mendapati bahawa, produktiviti
pekerja di sektor penerbangan menurun disebabkan teknostres yang mana
melaksanakan tugas beban kerja berlebihan. Oleh itu, berdasarkan daripada
permasalahan kajian tersebut, perkara sedemikian menimbulkan tanda tanya adakah
isi-isu yang diketengahkan sememangnya memperlihatkan bahawa pengaruh antara
tekanan penggunaan teknologi dan produktiviti pekerja saling berkait atau
sebaliknya. Misalnya Isu yang baru-baru ini berlaku, negara dilanda wabak Covid-
19. Secara umumnya, Covid-19 adalah sejenis virus yang boleh menyebabkan
jangkitan saluran pernafasan dan ianya bermula daripada Wuhan China kemudian
merebak ke serata dunia termasuk lah Malaysia. Implikasi dari kejadian tersebut,
maka YAB Perdana Menteri telah melaksanakan Perintah Kawalan Pergerakan (PKP)
pada 18 Mac 2020 sehingga menyebabkan pergerakan masyarakat dikawal
termasuklah pekerja. Ini bermakna mereka diarahkan untuk kekal di kediaman
masing-masing. Tambahan pula, YAB Perdana Menteri mengumumkan kemudahan
pengeluaran caruman akaun KWSP bagi membantu meringankan beban pekerja
yang mana mengalami masalah kewangan. Oleh itu, disebabkan pengumuman YAB
Perdana Menteri tersebut, para pekerja akan mengeluarkan duit mereka melalui atas
talian dan bukannya secara face to face. Ini sudah tentu menyebabkan pekerja KWSP
berhadapan dengan masalah kesesakan trafik di atas talian dan mengalami
teknostres kerana ramai pekerja pada ketika itu ingin mengeluarkan duit mereka.
Berdasarkan dari permasalahan tersebut, pengkaji ingin melihat adakah dalam
kalangan pekerja di bahagian kerani perkhidmatan Kumpulan Wang Simpanan
Pekerja (KWSP) di cawangan Kota Kinabalu Sabah mengalami teknostres disebabkan
permintaan pelanggan yang terlalu ramai secara atas talian dan adakah ianya
membawa pengaruh kepada produktiviti mereka.



1.4 Persoalan Kajian
Sehubungan dengan permasalahan kajian, pengkaji telah menetapkan dua persoalan
yang akan menjadi panduan dalam menyempurnakan kajian ini. Secara

keseluruhannya persoalan kajian adalah seperti berikut:

i. Apakah tahap teknostres yang dialami pekerja disebabkan penggunaan

teknologi dalam kalangan pekerja di KWSP cawangan Kota Kinabalu Sabah?

ii.  Apakah pengaruh teknostres terhadap produktiviti pekerja?

1.5 Objektif Kajian
Obijektif kajian ini dilakukan bertujuan untuk:

i. Mengenalpasti tahap teknostres yang dialami pekerja disebabkan
penggunaan teknologi dalam kalangan pekerja di KWSP cawangan Kota
Kinabalu Sabah.

ii.  Mengkaji pengaruh tecnostress terhadap produktiviti pekerja.

1.6 Kepentingan Kajian

Kajian yang pengkaji jalankan adalah berkaitan tentang akibat penggunaan teknologi
dan pengaruh terhadap produktiviti pekerja dalam kalangan pekerja di Kumpulan
Wang Simpanan Pekerja (KWSP) cawangan Kota Kinabalu Sabah. Kajian ini dilakukan
agar dapat dijadikan panduan oleh pengkaji di masa akan datang yang berminat
untuk mengkaji berkaitan tekanan penggunaan tekonologi terhadap produktiviti
pekerja. Kajian ini juga dijalankan untuk mendapat lebih banyak maklumat berkaitan
tentang tekanan implikasi penggunaan teknologi dan pengaruh kepada produktiviti
pekerja terutama sekali dalam kalangan pekerja yang ada di KWSP cawangan Kota



Kinabalu Sabah khusus pekerja yang bekerja menggunakan teknologi dalam

mengerjakan kerja mereka.

Kajian ini juga dijalankan bagi mengetahui lebih lanjut dan mendalam
berkaitan tahap teknostres yang dialami pekerja akibat penggunaan teknologi
khususnya pekerja yang beroperasi menggunakan teknologi di KWSP cawangan Kota
Kinabalu Sabah. Seterusnya, pengkaji menjalankan kajian ini adalah untuk
mengetahui hubungkait antara akibat penggunaan teknologi terhadap produktiviti
pekerja dalam kalangan pekerja di KWSP cawangan Kota Kinabalu Sabah. Pengkaji
juga turut ingin membantu dalam mencari atau mengenal pasti bagaimana pekerja
di KWSP terutamanya pekerja yang menggunakan teknologi boleh mengawal
tekanan mereka semasa menjalankan tugas mereka. Oleh itu, secara tidak langsung
dapat membantu pekerja di KWSP mengetahui atau mendapat maklumat berkaitan

akibat penggunaan teknologi semasa melaksanakan tugas.

Kajian lepas yang dilakukan oleh Muhammad Aftab Alam (2016), yang
bertajuk “Techno Stress and Productivity Survey Evidence from The Aviation
Industry” mendapati bahawa, teknostress dan produktiviti dalam kalangan kru
penerbangan menjadi lebih kuat apabila kru-kru tersebut dibebani dengan peranan
pekerjaan mereka sebagai kru penerbangan. Sehubungan dengan itu, Muhammad
Aftab Alam (2016) juga turut mendapati, faktor penurunan produktiviti kru kapal
terbang disebabkan teknostres yang mana beban kerja berlebihan dan kepekaan
equity dapat membantu pihak pengurusan atau atasan membuat keputusan yang
tepat atau bernas bagi mengurus produktiviti pekerja mereka. Oleh hal yang
demikian, kajian yang dibuat oleh Muhammad Aftab Alam (2016) ini dapat membukti
bahawa teknostres dan produktiviti saling berhubungkait yang mana apabila kru
dibebani dengan peranan mereka dalam pekerjaan yang berbeza, dan ketika mereka
berhadapan dengan perlakuan diskriminatif dan menjadi sensitif terhadap equity,
maka, hal sedemikian dapat membantu pihak atasan untuk membuat keputusan
yang tepat bagi pengurus mengurus produktiviti pekerjanya agar lebih baik dari

sebelumnya.



Sehubungan dengan itu, teknostres yang dihadapi atau dialami oleh
seseorang individu perlu diatasi bagi mengelakkan permasalahan ini membelenggu
kehidupan seseorang. Hal ini dikatakan demikian kerana, jika tidak diatasi maka ianya
secara tidak lansung boleh mewujudkan masalah tekanan dan emosi yang
berpanjangan sehingga dikhuatiri tiadanya daya seseorang individu tersebut
mengendalikan teknologi. Oleh itu langkah-langkah yang proaktif patut diambil kira
tidak kira sama ada dari peranan pihak organisasi mahupun individu itu sendiri yang

perlu dirangka bagi mengelakkan permasalahan teknostres ini berpanjangan.

1.7 Skop Kajian

Kajian ini melibatkan pekerja di bahagian kerani perkhidmatan Kumpulan Wang
Simpanan Pekerja (KWSP) di cawangan Kota Kinabalu Sabah sebagai responden
kajian. Kajian ini juga tertumpu kepada dua aspek penting dalam kajian ini iaitu tahap
teknostres yang dialami dan pengaruhnya terhadap produktiviti pekerja di bahagian
kerani perkhidmatan Kumpulan Wang Simpanan Pekerja (KWSP) di cawangan Kota
Kinabalu Sabah.

1.8 Definisi Operasional

1.8.1 Teknostres

Teknostres merupakan satu penyakit adaptasi moden yang disebabkan oleh
ketidakupayaan seseorang individu untuk menampung keperluan teknologi komputer
terkini dengan cara yang sihat dan betul. Secara umumnya, tekanan teknologi
(Technostress) dapat didefinisikan sebagai penyakit moden yang disebabkan oleh
ketidakupayaan seseorang untuk mengatasi teknologi yang terdiri daripada telefon

pintar dan komputer baru dengan cara yang sihat.

1.8.2 Beban Berlebihan Tekno (Techno-overload)

Beban Berlebihan teknostres adalah berlaku disebabkan apabila berada dalam situasi
di mana seseorang pengguna komputer dipaksa untuk melakukan sesuatu tugasan



dengan cepat atau lama. Ini menyebabkan pengguna cenderung untuk melakukan
tugas dengan masa yang tepat. Dengan itu, semakin lama ataupun cepat seseorang
itu melakukan tugasan akan memberi kesan kepada produktiviti sekaligus
memperlihatkan keberkesanan dalam penggunan teknologi.

1.8.3 Kerumitan Tekno (Techno-complexity)

Kerumitan tekno adalah situasi apabila pengguna teknologi merasa kemampuan
mereka tidak memadai kerana kompleksiti dalam penggunaan teknologi. Ini
mengakibatkan pengguna terpaksa menghabiskan masa untuk mempelajari serta

memhami setiap aspek dalam teknologi tersebut.

1.8.4 Ketidakpastian Tekno (Techno-uncertainty)

Ketidakpastian tekno adalah satu situasi di mana pengguna teknologi merasa tidak
pasti dan merasa tidak tenang dengan kehadiran teknologi yang terus mengubah
dan memerlukan penambahbaikan. Teknologi yang digunakan akan mengahadapi
fasa-fasa perkembangan dan tidak kekal begitu saja. Sesetengah pengguna takut
bahawa teknologi yang semakin berkembang memaksa mereka untuk beradaptasi

dengan kemajuan teknologi.

1.8.5 Rasa Tidak Selamat Tekno (Techno-insecurity)

Rasa tidak selamat tekno adalah situasi apabila pengguna merasa bimbang akan
kehilangan pekerjaannya. Ini kerana kehadiran teknologi akan menjadi pilihan utama
majikan yang seterusnya tidak memerlukan sumber tenaga manusia lagi. Pengguna
juga turut merasa kemampuan teknologi lebih baik berbanding dengan kemampuan

mereka.

1.8.6 Serangan Tekno (Techno-invasion)

Serangan tekno merujuk kepada keadaan dimana pengguna rasa mereka tidak
pernah bersedia dengan kehadiran teknologi. Mereka beranggapan teknologi



menguasai kehidupan mereka. Selain itu, ia juga merupakan situasi dimana
pengguna merasakan bahawa mereka dapat mencapai atau terus menerus
‘terhubung’ yang menyebabkan mereka kabur antara hubungan kerja ataupun
konteks peribadi.

1.8.7 Produktiviti

Produktiviti adalah keupayaan untuk menghasilkan output daripada satu set input
yang diberukan bagi mengukur kecekapan dan keberkesanan dalam penggunaan
sumber seperti pekerja, teknologi, sistem dan pengurusan secara optimum dan
menukar input kepada output

berguna.

1.8.8 Perkhidmatan Kerani

Perkhidmatan kerani adalah kumpulan pelaksana di pejabat. Tugas kerani ini juga
memainkan peranan yang begitu penting dalam organisasi kerana mereka lah yang
melaksanakan tugas hal ehwal pentadbiran di pejabat. Antara tugas mereka adalah
seperti merekodkan, menyediakan, mengelaskan dan memfailkan maklumat,
menyediakan laporan kerja rutin, merekodkan pengeluaran peralatan kepada
kakitangan, melayani panggilan telefon atau pertanyaan elektronik lalu
menyambungkan kepada pihak berkenaan, menyalin maklumat ke dalam komputer

dan menyelia atau memantau tugas kakitangan lain.

BAB 2
SOROTAN LITERATUR

2.1 Pengenalan

Dalam bahagian ini akan membincangkan secara terperinci berkaitan dengan
hasil kajian lepas yang dilakukan oleh para pengkaiji terdahulu. Sorotan literatur
dalam kajian ini adalah sangat penting bagi menilai dan mengukur sejauhmana kajian
ini dan juga kajian lepas sama ada ianya mempunyai persamaan ataupun perbezaan.
Dalam bahagian ini juga akan membincangkan berkaitan dengan perkara penting
yang terdapat dalam kajian ini antaranya ialah konsep teknostres, konsep
produktiviti, kajian-kajian lepas berkaitan dengan kajian ini dan juga pembolehubah
yang digunakan oleh pengkaji iaitu pengaruh teknostres terhadap produktiviti
pekerja. Bagi mengetahui dengan lebih terperinci berkaitan dengan kajian ini,
pengkaji telah merujuk sorotan kajian lepas yang telah dijalankan oleh penyelidik
terdahulu. Hal ini bertujuan untuk menilai dan mentafsir hasil-hasil kajian lepas
seperti dari segi permasalahan kajian yang dikaji oleh pengkaji. Oleh itu, kajian lepas
adalah sangat diperlukan bagi pengkaji untuk menghurai dan merumuskan tentang
hasil kajian terdahulu untuk dijadikan sebagai sumber rujukan utama dalam
mencapai objektif kajian yang telah ditetapkan dan juga dapat memahami tentang
konsep-konsep utama dalam kajian ini hasil daripada kajian lepas. Seterusnya, satu
kerangka kajian akan dibuat oleh pengkaji dalam bab ini yang bertujuan untuk
merangka lebih awal berkaitan dengan item-item penting kajian. Berdasarkan
daripada kerangka kajian yang dihasilkan, ianya akan memberi impak yang besar
dalam penghasilan kajian ini. Hal ini dikatakan demikian kerana, pengkaji akan
mendapat gambaran awal daripada kajian lepas mengenai kerangka kajian yang
dihasilkan berdasarkan daripada sumber rujukan kajian lepas para pengkaji
terdahulu. Dalam konteks penghasilan kerangka kajian, kajian lepas adalah sangat
penting dalam menganalisis kajian ini dan seterusnya akan dapat mengetahui sama
ada hasil kajian yang diperoleh adalah sama dengan kajian lepas ataupun tidak serta
kesignifikannya. Bukan itu sahaja, malah ianya juga melalui sorotan literatur ataupun
kajian lepas pengkaji akan lebih mendapatkan maklumat ataupun rujukan berkaitan
dengan kajian yang dijalankan dan bersesuaian dengan permasalahan kajian yang

